
Hei 
 
Visar til høyring for varsling av oppstart av planarbeid utbedring av eksisterande fylkesveg 57 frå 
Lindås til Mongstad.  
 
Eg vil med dette komme med følgande innspel til planarbeidet.  
 
Det eksisterer fleire planar i området Kolåskrysset som no må sjåast i sammenheng for å sikra ein 
god løysing for framtida.  
 

- Utviding av Westland Hotel 
- Ny veg frå Ådnevik til Kolås 
- Trafikksikring i Kolåskrysset for mjuke trafikantar.  

 
Kolås krysset er no kanskje det krysset på FV57 med størst trafikk og dårligst trafikksikring. Ein har 
valgt å legge skulevegen heilt oppi fylkesvegen med kryssing for borna i sjølve krysset. Det er antyda 
frå Lindås kommune at ein ynskjer å flytte denne gangvegen vekk frå fylkesvegen. Det er eg samd i. 
Når ein no skal lage ein reguleringsplan så må ein sikra at dette vert gjennomført. Samstundes bør 
ein sikra krysset for godt ved å bygge ein rundkjøring og samle alle avkjørslene i denne. I samband 
med med utvidinga av Westland Hotel må vegen til hotellet leggast til ny rundkjøring i Kolås krysset. 
Då kan ein gjera om dagens tilførselsveg til hotellet ved gravplassen til gangveg. Også ny veg frå 
Ådnevik vist i kommuneplanen må komma ut i rundkjøring i Kolås krysset.  
 
Slik vil ein løysa trafikksikring for mjuke trafikantar, sikre eit farlig kryss, unngå trafikk frå hotellet 
gjennom tettstaden og unngå fleire nye avkjørsler på FV57. 
 
Mvh 
Henrik Lindås 

